Հավելված N1
ՀՀ կառավարության 2018 թվականի
___________ N__________որոշման


ՆԵՐԴՐՈՒՄԱՅԻՆ ԾՐԱԳԻՐ

1. Ընդհանուր տեղեկատվություն Ծրագրի մասին 

1. Ծրագրի շրջանակներում նախատեսվում է հիմնել տարածաշրջանում նմանատիպը չունեցող մանկական, երիտասարդական, ընտանեկան հանգստի, ժամանցի և զվարճանքի կենտրոն (այսուհետ՝ կենտրոն)՝ հագեցած լավագույն եվրոպական արտադրողների գերժամանակակից ատրակցիոններով, շքեղ լազերային էֆեկտներով շատրվանով և սննդի սպասարկման կետերով։ Կենտրոնի շահառուներն են բոլոր տարիքային խմբերի այցելուները։ Կենտրոնի կառուցումը էական խթան կհանդիսանա Հայաստանում ներգնա զբոսաշրջության զարգացման համար, քանի որ կենտրոնում առաջարկվող ծառայությունները գրավիչ կլինեն թե տեղի բնակչության և թե` ներգնա զբոսաշրջիկների համար: Կենտրոնի բացման առաջին իսկ տարում նախատեսվում է ավելի քան 300․000 այցելու։ 
2. Ի լրումն զվարճանքների՝ կենտրոնը հիանալի հնարավորություն կընձեռի զբոսաշրջիկներին՝ ծանոթանալու  Հայաստանի պատմության և մշակույթի հետ՝ շնորհիվ տեղադրված հուշանվերների կրպակների, հայկական պատմամշակութային օջախների մանկրակերտերի և հայկական ժողովրդական հեքիաթների հերոսների կերպարների։ Կառուցվող շատրվանը իր տեխնիկական հագեցվածությամբ կկարողանա մրցակցել օրինակ՝ Միլանում, ԱՄԷ, Քուվեյթում, Սինգապուրում և աշխարհում ճանաչված այլ կենտրոններում տեղադրված հայտնի շատրվանների հետ, իսկ հնչող դասական /այդ թվում՝ նաև հայկական/ երաժշտությունը՝ համեմված լուսային, լազերային և ջրային բազմաթիվ էֆեկտներով, կստեղծի երեկոյան հանգստի և ժամանցի նոր գերժամանակակից տարբերակ։ Կենտրոնի ատրակցիոնների շարքը կբավարարի բոլոր տարիքային խմբերի այցելուներին։ Օրինակ՝35 մետր բարձրությամբ պտտվող անիվը հիասքանչ  հնարավորություն կընձեռի զմայլվելու Երևանի ողջ գեղեցկությամբ` թռչնի թռիչքի բարձրությունից, իսկ 70 կմ/ժ արագությամբ ընթացող ամերիկյան կոստերը, և ավելի քան 60 մետր բարձրությունից ազատ անկման աշտարակը շլացուցիչ զգացումներ կպարգևեն անգամ էքստրիմի մոլի սիրահարներին, իսկ երեխաների և ընտանեկան ատրկացիոնների գոտիները բոլոր պայմանները կստեղծեն հիշվող, հաճելի և բազում զգացումներով լի ժամանցի համար։  
3. Կենտրոնում կլինի նաև 5000 քմ մակերեսով ծածկված սրահ, որտեղ այցելուները կկարողանան վայելել իրենց ժամանցը վատ եղանակային պայմանների դեպքում: Այն կգործի նաև ձմռան ամիսներին: Սրահում բացի ատրակցիոններից կգործի նաև մանկական զարգացման կենտրոն, սրճարան և այլ ծառայություններ՝ այցելուների ժամանցը ավելի հետաքրքիր դարձնելու համար: 
4. Կենտրոնը կառուցվելու է անվտանգության և տեխնիկական նորմերի ամենախիստ չափանիշներին համապատասխան։ Այգու նախագծման, շինարարության և կանաչապատման աշխատանքներում կներգրավվեն համապատասխան ոլորտների շուրջ երկու հարյուր մասնագետ:
5. Ատրակցիոնների տեղադրումը իրականացվելու է անմիջապես արտադրողի կողմից գործուղված բարձրագույն որակավորում ունեցող մասնագետների կողմից, իսկ սպասարկող անձնակազմն անցնելու է վերապատրաստման խստապահանջ դասընթացների շարք։ 
6. Կենտրոնը էապես կնպաստի Հայաստանի գրավչության և ճանաչելիության բարձրացմանը, քանի որ կլինի իր տեսակով եզակի ոչ միայն ԱՊՀ, այլ նաև մի շարք արևելյան եվրոպական երկրներում։
7. Ներդրումային ծրագրի իրականացման համար հողամասը «Պարկ Գրուպ» սահմանափակ պատասխանատվությամբ ընկերությանը տրամադրվելու է վարձակալության և կառուցապատման իրավունքներով:  Մեծ ուշադրություն է դարձվելու կանաչապատմանը, տնկվելու է ավելի քան երկու հազար ծառ, այգին զարդարված է լինելու ծաղկազարդ և բարեկարգ արահետներով: Կանաչ գոտին և ջրային ենթակառուցվածքները էական խթան կտան շրջակա միջավայրի բարելավմանը։

2.  Արտադրանքի /ծառայության ընդհանուր նկարագիրը (շուկայի նկարագիրը)

8. Համաշխարհային փորձի ուսումնասիրությունը թույլ է տալիս պնդել, որ արդիական և ժամանակակից զվարճանքների կենտրոնը էական խթան է հանդիսանում զբոսաշրջության և տնտեսության այլ ճյուղերի զարգացման համար։ Նման օբյեկտները գրավիչ են ոչ միայն տեղի բնակչության, այլ նաև` միջազգային այցելուների համար: Օրինակ, ընդամենը 400.000 բնակչություն ունեցող` ՌԴ Սոչի քաղաքում կառուցված «Սոչի Պարկ» կենտրոնը 2015 թվականի արդյունքներով ունեցել է ավելի քան 1 միլիոն այցելու։ 

	Շուկա
	Հեռավորություն
տրանսպորտով
	Պոտենցիալ
այցելու
	Այցելության
միջին տոկոս
	Այցելու

	Տեղական սպառող
	
	
	
	

	Առաջնային շուկա
	Մինչև 1 ժամ
	2.258.628 
	8%
	180.690

	Երկրորդային
շուկա
	1 - 2 ժամ
	382.342
	7%
	26.764

	Երրորդային 
շուկա
	2 -ից ավելժամ
	504.570
	3%
	15.137

	Զբոսաշրջիկներ
	Մինչև 2 ժամ
	600.000
	20%
	120.000

	
	
	
	Ընդամենը
	342.591



9. Այսպիսի կենտրոններն ապահովում են բարձր մուլտիպլիկատիվ արդյունք։
1) Ստեղծվող աշխատատեղերի թիվը գերազանցում է 350-ը.
2) Կենտրոնի շուրջ ձևավորվում է զարգացած տրանսպորտային հանգույց.
3) Զբոսաշրջիկների ներհոսքի զգալի ավելացումը հանգեցնում է նրանց կողմից օրածախսի աճին, ինչը սնուցում է նաև տնտեսության այլ ճյուղերը, ապահովում է հավելյալ զբաղվածություն հյուրանոցային սեգմենտի համար.
4) Նմանատիպ կենտրոնների  հիմնումը բարձրացնում է տվյալ քաղաքի հեղինակությունը.
5) Ստեծղվում է ընտանեկան հանգստի և ժամանցի հաճելի, նոր, և անվտանգ տարբերակ:
10. Ներկայումս Երևանում և մարզերում գործող ատրակցիոնները կրում են ֆրագմենտար բնույթ։ Դրանք չափերով փոքր են, ուղղված են հիմնականում նախադպրոցական և դպրոցական տարիքի երեխաներին։ Օգտագործվող տեխնիկական միջոցները հաճախ հնամաշ են, անվտանգության պահանջներին չբավարարող։ Բացի այդ՝ տեխնիկական հագեցվածության տեսանկյունից ատրակցիոնները ունակ չեն մրցակցել անգամ եվրոպական միջնակարգ այգիների հետ։ Նույնիսկ հարևան երկրների հետ համեմատության մեջ Հայաստանը զիջում է, մասնավորապես` Վրաստանում արդեն մի քանի տարի է գործում են միջազգային ստանդարտներին համապատասխանող այգիներ, որոնք հանդես են գալիս որպես հավելյալ զբոսաշրջային հանգույցներ։ 
11. Վերլուծելով ներկա իրավիճակը` կարելի է եզրակացնել, որ ընտանեկան և երիտասարդական ժամանցների կենտրոները շուկայում զգալի պահանջարկ ունեն: Զբոսաշրջային շուկան կարիք ունի այնպիսի կենտրոնի, որը կլինի ժամանակակից, նոր և անվտանգ ատրակցիոններով հագեցած, բոլոր տարիքային խմբերին ուղղված, հագեցած բազմաթիվ համերգային և մշակութային ծրագրերով։ Այգում կլինեն նաև սննդի կետեր, սրճարաններ և այլ ենթակառուցվածքներ։ 
12. Այգու առանցքային մեխն է հանդիսանալու ավելի քան  2  միլիոն ԱՄՆ դոլար արժողությամբ շատրվանային համակարգը, որը հայկական և արտասահմանյան դասական երաժշտության ներքո կապահովի շլացուցիչ լազերային, գունային և գրաֆիկական պատկերներով լեցուն շոու-ծրագիր։ Շատրվանի շուրջ կկենտրոնանա նորաոճ ռեստորան, որը այցելուներին թույլ կտա վայելելու երևանյան երեկոները յուրահատուկ միջավայրում։ Բացի այդ` շատրվանը իր շուրջ կկենտրոնացնի զբոսաշրջիկներին, քանի որ իր տեխնիկական հագեցվածությամբ այն չի զիջելու Միլանում, ԱՄԷ-ում, Քուվեյթում, Սինգապուրում և աշխարհում ճանաչված այլ կենտրոններում տեղադրված հայտնի շատրվաններին։
13. Հայաստանի Հանրապետության կառավարության կողմից որդեգրված զբոսաշրջության զարգացման քաղաքականությունը՝ որպես իրագործման կարևորագույն նախադրյալ, ենթադրում է զբոսաշրջիկների համար արդիականացված ենթակառուցվածքների ստեղծում։

	Արտադրող կազմակերպություն
	Ատրակցիոն
	Չափսեր (մ)
	Մարդ/
ժամում
	Շահագործման ժամկետ
(տարի)

	
	
	Երկ.
	Լայն.
	Բարձ.
	
	

	Զամպերլա
	Այռռեյս
	16.5
	16.5
	7.5
	240
	30

	http://www.zamperla.com/products/air-race-6-2/

	Զամպերլա
	Սամբաբալուն
	9
	9
	5.5
	480
	30

	http://www.zamperla.com/products/samba-balloon/

	Զամպերլա
	Մաջիքբայքս
	9.5
	9.5
	5
	400
	30

	http://www.zamperla.com/products/magic-bikes/

	Զամպերլա
	Աերոտոպջետ
	16
	16
	6
	720
	30

	http://www.zamperla.com/products/aero-top-jet/

	Զամպերլա
	Լոլիսվինգ
	13
	13
	6
	800
	30

	http://www.zamperla.com/products/lolly-swing/

	ՏեքնիքլՊարկ
	Ֆերիսուիլ
	22
	12.5
	35
	700
	30

	http://www.technicalpark.com/amusement-rides/ferris-wheel-35-40-meters-new-road-model/

	ՏեքնիքլՊարկ
	Հելիթաուըր
	10
	10
	12
	640
	30

	http://www.technicalpark.com/amusement-rides/hely-tower/

	ՏեքնիքլՊարկ
	Պայրթշիփ
	18
	8

	13.5
	800
	30

	http://www.technicalpark.com/amusement-rides/pirate-ship/

	ՔեյէմՋի
	Ինվերժն
	14.5
	11
	24
	360
	40

	http://www.kmg.nl/kmg/factory/inversion_en.html

	ՔեյէմՋի
	Սփիդ
	15.9
	5.9
	36
	240
	40

	http://www.kmg.nl/kmg/factory/speed_en.html

	ԷսԲիԷֆ
	Դոռեմիֆարմ
	250
	-
	-
	480
	30

	http://sbfrides.com/en/product/167/368/DOREMIFARM.html

	ԷսԲիԷֆ
	Վոլապլանո
	400
	-
	-
	210
	30

	http://sbfrides.com/en/product/41/396/VOLAPLANO.html

	ԷսԲիԷֆ
	Սպինինգ
կոստեր
	35
	12
	6.5
	480
	30

	http://sbfrides.com/en/product/859/MX609/3-LOOP-SPINNING-COASTER.html

	Գոսետտո
	Կոնվոյ
	9.5
	16
	----
	400
	30

	http://www.gosetto.com/amusement-ride-convoy.html

	Գոսետտո
	Բամփերքարս
	10
	20
	----
	300
	30

	http://www.gosetto.com/sottsfamiglia.php?id=family-rides-car-building

	Գոսետտո
	Կարուսել
	10
	10
	----
	400
	30

	http://www.gosetto.com/sottofamiglia.php?id=kiddie-rides-merry-go-round

	Հաֆեմա
	ՖլումՐայդ
	250
	----
	12
	360
	50

	http://www.hafema.de/produkte/flume-rides/

	Հաֆեմա
	Մինիֆլյում
	100
	----
	3.5
	800
	50

	http://www.hafema.de/produkte/flume-rides/


	Զիեռեռ
	Ռաունդաբոթ
	10.5
	14
	4.5
	850
	50

	http://www.zierer.com/en/products/roundabouts/roundabout.html

	Զիեռեռ
	ԿոնտիկիԼ
	19
	11.5
	6.5
	600
	50

	http://www.zierer.com/en/products/fun-rides/kontiki.html

	Վեկոմա
	Ֆեմիլի քոսթեր
	32
	54
	13
	655
	50

	https://www.vekoma.com/index.php/family-coasters/family-coaster

	Զիեռեռ
	Ֆրֆոլ Տաուեր
	5.5
	5.5
	11
	360
	50

	http://zierer.com/en/produkts/fun-rides/family-freefall-tower.html

	Զիեռեռ
	Վեյվսվինգեր
	20
	20
	12
	1000
	50

	http://zierer.com/en/produkts/wave-swingers.html

	Վեկոմա
	Սուսպենդիդֆեմիլիքոսթեր
	118
	37.5
	19.5
	720
	50

	https://www.vekoma.com/index.php/family-coasters/suspended-family-coaster



3.  Ծրագրի ֆինանսատնտեսական ցուցանիշները

14. Ծրագրի իրականացման ընդհանուր արժեքը կազմում է 22 միլիոն ԱՄՆ դոլար, որը նախատեսվում է իրականացնել ինչպես սեփական, այնպես էլ`փոխառու բանկային միջոցների ներգրավմամբ: Ծրագրի իրականացման արդյունքում կստեղծվի ավելի քան 350 աշխատատեղ`միջինը 200,000 ՀՀ դրամ աշխատավարձով։ Ծրագրի ետգնումը նախատեսվում է 10 տարվա ընթացքում։ 10 տարվա ընթացքում պետական բյուջե վճարվող հարկերը կկազմեն մոտ 6 միլիարդ ՀՀ դրամ։
15. Ընկերությունը նախատեսում է դիմել ՀՀ կառավարություն հետևյալ հարցերի լուծման նպատակով ՝
1) «Պարկ Գրուպ» սահմանափակ պատասխանատվությամբ ընկերության կողմից ներդրումային ծրագրի շրջանակներում իրականացվելիք ներմուծումների (այդ թվում՝ սարքավորումներ, հիմնական միջոցներ և այլն) կապակցությամբ վճարվելիք ԱԱՀ վճարների 3 տարով տարկետման իրավունք ստանալու համար,
2) «Պարկ Գրուպ» սահմանափակ պատասխանատվությամբ ընկերության կողմից ներդրումային ծրագրի շրջանակներում իրականացվելիք ներմուծումների (այդ թվում՝ սարքավորումներ, հիմնականմիջոցներ և այլն) արդյունքում առաջացող բոլոր տեսակի մաքսային վճարներից և մաքսատուրքերից ազատվելու իրավունք ստանալու համար:
16. Ծրագրի իրականացման համար նախատեսվում է ներգրավել բանկային ֆինանսավորում՝ եվրոպական ապահովագրական Euler Hermes կազմակերպության և գերմանական բանկերի մասնակցությամբ։ Ծրագրի վարկային ռիսկը ապահովված կլինի 
ՀՀ առևտրային բանկերից մեկի թողարկված երաշխիքով։ Ներկա իրավիճակում «Պարկ Գրուպ» սահմանափակ պատասխանատվությամբ ընկերությունն ունի հստակ պայմանավորվածություններ մատակարարների հետ` իրենց արտադրանքի ձեռքբերման պայմանների և ժամկետների մասին:
17. Ներդրումային ծրագրի իրականացման ժամկետներն են՝ hողամասի նկատմամբ «Պարկ Գրուպ» սահմանափակ պատասխանատվությամբ ընկերության իրավունքի պետական գրանցման օրվանից՝
1) մեկնարկը՝ ոչ ուշ, քան երեք ամիս.
2) ավարտը՝ (կենտրոնի բացումը)՝ ոչ ուշ, քան 60 ամսվա ընթացքում:
















